
				এই পাতাটির মুদ্রণ সংশোধন করা প্রয়োজন। 
দেবী ।
মৃণালিনীব মুখমণ্ডল আরক্তিম হইযা উঠিল। স্নিগ্ধ হাস্য অধর-প্ৰান্তে চাপিয়া সলজ্জাকণ্ঠে সে বলিল, “দিদি ; আপনি একটু বসুন, আমি শুনে আসি।”
মিস বসু বলিলেন, “কে এসেছেন, বললে, মোহিত বাবু?” “নরেন বাবু। আপনি তঁকে চেনেন না বুঝি ? তিনি আমাদের জামাই বাবু-দিদির বর। এই দেখুন তার ছবি।” মোহিতচন্দ্ৰ সহৰ্ষে, হাত উচু করিয়া ফটোখানা উর্তাহার जन्मूथ द्धिब्न ।
"নরেন বাবু রেঙ্গুন থেকে ফটো তুলে এনেছেন । আমি একখানা কেড়ে নিয়েছি।” ।
কম্পিতহস্তে মিস বসু ফটোখানা ফিরাইয়া দিলেন। বালক সোৎসাহে বলিল, “কেমন সুন্দর ফটো, না ? যাই, আমি মাকে দেখাইগে।”
বালক দৌড়িয়া চলিয়া গেল । মিস বসু দুই হাতে বুক চাপিয়া ধরিয়া জানালার ধীরে সরিয়া গেলেন ১ জানালার গরাদে ধরিয়া অনিমেষ নম্বনে শব্দপূর্ণ তিমিরমগ্ন আকাশের দিকে চাহিয়া রহিলেন।
খোকা চীৎকার করিয়া কঁাদিয়া উঠিল। খোকার ক্ৰন্দন শুনিয়া মৃণালিনী ফিরিয়া আসিল । পুত্ৰকে কোলে তুলিয়া লইয়া সে ডাকিল, “দিদি !”
মিস বসু ফিরিয়া চাহিলেন। মৃণাল চমকিয়া উঠিল। মিস বসুর মুখ এমন বিবৰ্ণ ।

